
朱家奴阮辭

作者：王逢　元朝

本作品收錄於《列朝詩集/甲前04》

淮陰三月花開枳，使君死作殊方鬼。

眼看骨肉不敢收，奉虜稱奴聽頤指。

經遼涉海三歲久，以蝗為鹥麥為酒。

爨骸咬骨何足論，親見徐山墮天狗。

今年始得間道歸，城郭良是人民非。

主家日給太倉粟，殘生猶著使君衣。

攬衣拭淚使君室，涼月蕭蕭風瑟瑟。

回頭還語玉雪孤，勿辭貧賤善保軀。

瞻屋未辨雄雌烏。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


